
BALIQCHILIKDA NASLCHILIK ISHLARI

B.Allamuratova., R.Amanov., X.A.Mamatov
Samargand davlat veterinariya meditsinasi, chorvachilik va biotexnologiyalar
universiteti, Nukus filiali

Annatatsiya: Maqolada baligchilik xo’jaliklarida baliglarni oziglantirish,
o stirish, yashash sharoiti, ko‘payishi, yosh baliq chavoglarini o‘stirish va
zamonaviy intensiv texnologiyalarni qo‘llash.

Kalit so‘zlar: Hovuz, urchitish, ozuga, o‘g‘it, balig, chavog.

Kirish. Respublikada sohani rivojlantirish maqsadida O‘zbekiston
Respublikasi Prezidenti Sh.M.Mirziyoyevning 2017 yil 1 maydagi “Baligchilik
tarmog‘ini boshqgarish tizimini takomillashtirish chora-tadbirlari” to‘g‘risidagi PQ-
2939- sonli, “Baligchilik sohasini yanada rivojlantirishga doir qo‘shimcha chora-
tadbirlar” PQ-4005-sonli qarorlariga asosan baligchilikning xuqugiy-me’yoriy
asoslari yaratildi. Jumladan, oliy va o‘rta mahsus, kasb-hunar ta’limi
muassasalarida  kadrlar, shuningdek, baligchilik tarmog‘i uchun ilmiy
tadgiqotchilar, ixtiolog mutaxassislar tayyorlashning o‘quv rejalari hamda
dasturlarini takomillashtirish va yangilash, kadrlar malakasini oshirish masalalari
ko‘tarilgan.

Chorvachilikning boshga sohalari kabi hovuz baligchiligida ham naslchilik
ishi, hovuzda urchitiladigan baliglarning xo‘jalik — foydali xususiyatlarini
yaxshilash, wularning o‘sishini jadalashtirish, xayotchanligi, konstitutsiya
mustahkamligi, ozugani mahsulot bilan to‘lovi va shu asosda yangi qimmatli baliq
zotlarini yaratishga qaratilgan. Naslchilik ishining muhim vazifasi — xo‘jaliklarni
etarli miqdorda yuqori sifatli naslchilik materiallari — nasldor baliglarni chavoq va
tovar mahsuloti olish uchun etarli miqdorda va yuqori sifatda ta’minlashdan iborat.

Bizning mamlakatimizning hovuz baliqchiligida asosan zog‘ora baliq
urchitiladi. Shu sababli bu qo‘llanmada zog‘ora baliq ustida naslchilik ishlarini
olib borish uslublari ko‘rib chiqiladi.

Hovuz baligchiligida zog‘ara baligning tangachalarining tasnifiga garab
tangachali, oynali, tana bo‘ylab tangachalarning sochilgan va oynali tananing
o‘rtasidan to‘g‘ri liniya bo‘yicha joylashgan tangachali hamda yalang‘och yoki
terili (tangachasiz). Zog‘ora baligning bu turlari tashqi ko‘rinishi irsiy belgilari va
xo‘jalik sifatlari bo‘yicha bir biridan farq qiladi. Havza baliqchiligi tajribasida
xo‘jalik sifatlarining yuqori bo‘lganligi sababli tangachalari tana bo‘ylab sochilgan
oynali zog‘ora baliglari urchitiladi. Yolong‘och zog‘ora baligni kam mahsuldor va
hayotchanligi past bo‘lganligi uchun janubiy xududlarda urchitish mumkun,
chizigli (liniyali) zog‘ora baliglarni urchitish umuman magsadga muvofig emas.

Keyingi yillarda zohora baliglar naslchilik ishida ma’lum bir yutuqlarga
erishildi. Murakkab takror chatishtirish natijasida zog‘ora baligning ramkali va
tangachali ukraina zotlari yaratildi. Zog‘ora baligni amur sazani bilan duragaylash

natijasida shimoliy zog‘ora balig‘i (ropshin) olindi. Zog‘ora baligning O‘rta rus
zotini yaratish bo‘yicha naslchilik ishlari olib borilmoqda.

Naslchilik ishining shakli bo‘yicha; oliy tipdagi, seleksion-naslchilik
baligchilik xo‘jaliklari, nasl rassadnik etishtiriladigan reproduktorlar va sanoat
xo‘jaliklariga ajratiladi.

Ixtisoslashtirilgan oliy tipdagi naslchilik baligchilik xo‘jaliklari ilmiy
muassasalarining uslubiy rahbarligi ostida hovuz baligchiligining xududiy
xususiyatlarini hisobga olgan holda naslchilik ishlari uslublarini ishlab chigadi
hamda yangi yaxshilangan zot va zot guruxlarini yaratish bilan shug‘ullanadi.

Chorvachilik amaliyoti har bir ona suruvda tizimli ravishda naslchilik ishini
olib borishdan guvohlik beradi. Shu sababli sanoat baligchilik xo‘jaliklarida
ta’mirlovchi baliglarni tizimli tanlash va naslli suruv tarkibini tartibga olish
imkoniyatlarini 1izlab topish zarur. Sanoat havza baliqchilik xo‘jaliklarida
baliglarning sifati va maxsuldorligini oshirish uchun bu erda qulay sharoit
yaratiladi, tizimli tanlash va yarogsiz (brak) baliglar ajratiladi, inbridinga yo‘l
qo‘yilmaydi, shu sababli naslli erkak baliglarni boshqa xo‘jaliklar bilan o‘z vaqtida
almashtirilib turiladi.

Sanoat xo‘jaliklarida ona suruvidagi baliglarni yaxshilash oliy tipdagi
naslchilik xo‘jaliklari ramkadagi naslchilik ishiga nasbatdan juda ko‘plab
baliglarda seleksiya ishlarini olib borish imkoniyatini beradi.

Shunday qilib havza baliqgchiligi naslchilik ishining hamma shakllarida,
asosiy magsad naslchilik bo‘lmagan xo°‘jaliklarning suruvini takomillashtirish va
shu bilan tovar baliq ishlab chiqarish miqdorini qo*‘paytirish bilan uzviy bog‘liqdir.

Baliglarning yangi yaratilgan yoki mavjud bo‘lib, xo‘jalik foydali
xususiyatlari takomillashtirilgan zotlar yoki ularning gibridlari davlat zot sinash
markazidan sinovdan o‘tkaziladi. Bunda quyidagilar inobatga olinadi: baliglarning
jadal o‘suvchanligi, hovuzlarning tabiiy ozigalarni yaxshi o‘zlashtirishi,
joylashtirish zichligi oshirilganda ushbu mintagada urchitilayotgan asosiy balig
zotlariga nisbatan har bir gektar suv yuzasidan olingan mahsulot birligiga
gilinadigan oziga harajatining kamayganligi, hayotining dastlabki (birinchi) yili
gishlovga chidamliligining yaxshilanganligi, o‘sha hududda urchitilayotgan asosiy
zotlarga nisbatan, hovuzdagi mavjud tabily ozigalardan yuqori darajada
foydalanish hisobiga uning tabiiy balig mahsuldorligini oshirganligi, yangi zot
yoki uning gibrid shaklining o‘sha hududdagi hovuzlarda keng tarqalgan bir yoki
bir necha kasalliklarga chidamliligining oshganligi.

Odatdagi tugallangan tizimli yoki birlamchi yoshdagi baliglarni etishtirib
beruvchi baliqchilik xo‘jaliklarida seleksiya — naslchilik ishlari olib borilmaydi,
bunday xo°‘jaliklarning vazifasi ularga olib kelingan naslli baliglarni to‘g‘ri
saglash, erkak va urg‘ochilaridan to‘g‘ri juftlik yoki uya tashkil qilish, ulardan
xo‘jalikga kerakli va yetarli darajada avlodlar olishdir.

Yugori mahsuldor va sifatli naslli baliglar yetishtirish yoki haqiqiy seleksiya
— naslchilik ishlari olib borish bilan mahsus davlat naslchilik xo‘jaliklari
shug‘ullanadilar. Bunday xo°‘jaliklarning vazifasi tugallangan tizimli va birlamchi
yoshdagi baliglarni yetishtirib beruvchi xo‘jaliklarni yuqori sifatli, mahalliy

baliglar to‘dasining mahsuldorligini oshirish hamda umumiy sifatini yaxshilashdan
iborat.

Tugallangan tizimli baliqchilik xo‘jaliklaridagi va birlamchi yoshdagi
baliglarni yetkazib beruvchi xo‘jaliklardagi naslli baliglar podasidan, qayd qilingan
xo‘jaliklar uchun kerakli miqdorda malklar va shu yilgi (gishlovdan chiggach bir
yillik) baliglar olish maqgsadida foydalaniladi. Naslli baliqlarning soniga bo‘lgan
talabni hisoblashni avvalgi boblarda bayon gilinganidek amalga oshirgan holda,
shuni alohida ta’kidlash kerakki, xo‘jalikning mamlklarga bo‘lgan talabini
qondirish uchun kerakli bo‘lgan naslli baliglar sonidan ikki marta ko‘proq naslli
baliglar saqlash kerak. Buning sababi shundaki, qgandaydir sababga ko‘ra birinchi
urchitishdan olingan ikralar yoki malklar o°lib qolsa, qaytadan urchitish jarayonini
o‘tkazish imkoniyati saqlanib qolsin. Bundan tashqari kasal bo‘lib qolgan, kuchli
jarohatlangan naslli baliglarni almashtirish uchun ham hagigatda kerakliligiga
nisbatan qo‘shimcha naslli baliglar saqlash kerak bo‘ladi. Ammo kerakliligidan
ikki baravardan ziyod naslli baliglar saglash tavsiya gilinmaydi, chunki bunday
gilinganda ularni saglash sharoiti bir muncha yomonlashishi mumkin.

